
యేడవయంతరమున హంసతూలికతల్ప మమరించి అందు భార్యతో వినోదముగా గూర్చుండి కాలక్షేపము జేయుచుండెను.

భీమవర్మ నెలకొకసారి రాత్రులయందు మాఱు వేషముతో గ్రామసంచారము చేయును గావున మఱియొకనాడు రాత్రి గ్రామములో ofరుగుచు నొకచోట నద్భుతదీపకాంతులచే బ్రకాశింపుచున్న విజయుని సౌధము జూచి యది యపూర్వమని గ్రహించి యోహో యిది యల్లనాడు సత్రములో బురుండియున్న పురుషుడు చెప్పినరీతి గట్టినమేడ కాదుగద! అయ్యో! ఆతండు తరువాత నేమయ్యెనో విమర్శింప మరచితిని. నాతో నాఱవయంతరమువరకువచ్చి సెలవుపుచ్చుకొనిపోయెను. ఈమేడ యతనిదే యయినచో యింత ప్రజ్ఞావంతు డీపుడమిలోలేడని చెప్పవచ్చును. ఇంతద్రవ్య మత డింతలో నెట్లు ప్రోగుచేయగలడు. కానిమ్ము. రేపు విమర్శించెదంగాక యని యామేడ గురుతు చూచుకొని యింటికి బోయెను.

మఱునాడుదయంబున లేచి మంత్రింబిలిచి సచివా! అల్ల దేవాలయము వీథిలో కుడిప్రక్కగానున్న మేడ యెవ్వనిదో యెఱుంగుదువా? యని యడిగిన నతండు  యెఱుగకేమి? యది దేవరవారి ప్రియమిత్రునిదే యని చెప్పెను. నేనెరుంగని ప్రియమిత్రుడెవ్వడనుటయు నల్లనాడు దేవరవారితో నైదంతరములు దాటి పైకి వచ్చినవాడని మంత్రి చెప్పెను.

వానికింతధన మెట్లువచ్చినదని యానృపతి యాశ్చర్యమందుచుండ నయ్యమాత్యుం డితడు చేసినకృత్యములన్నియు నానృపతి కెఱింగించెను అప్పుడా రాజు ముక్కుపయి వ్రేలిడుకొని ఆయ్యారే! వాడెంత నేర్పరి వాని నే నెఱుంగను నన్ను వాడెరుంగడు వాడు వాని భార్యతో ననినమాట యథార్థమో డాంబికమో చూడ వలయునని రప్పించితిని. వాడు చెప్పినంత చేసె. దీన వాని బుద్ధిసూక్ష్మతయు
నీదు బుద్ధిమాంద్యమమును తెల్లమగుచున్నది. నాయాజ్ఞయైనదని చెప్పినప్పుడు ఆజ్ఞాపత్రిక యేదియని యడుగక యతని కోరిక ప్రకారము కావించిన నీకంటే మూర్ఖుడీ పుడమిలో లేడు మఱియొకడు వచ్చి నేనిమ్మంటినని చెప్పినచో నెద్దియైన నిత్తువని మంత్రిని బెద్దతడవు మందలించిన గడగడవణంకుచు నతండిట్లనియె.

దేవా! వానికి మీరు వార్తనంపించితిరి. నాకన్న పయియంతరమునకు మీతో వచ్చెను. ఎట్టివాడు గాక యంతదూరము పోవునాయని యతండు చెప్పిన మాటల నమ్మితిని. అంత మోసగాడని యెవరికి దెలియును? అతండు నామీద చేసిన యధికారము మీరయిన నెప్పుడును జేయలేదు. మీ యాజ్ఞాపత్రిక లేక వానికట్టి యధికార మిచ్చుట నాది తప్పని యామంత్రి యొప్పుకొనెను.

అమ్మఱునాడు భీమశర్మ మంత్రిసామంతాదిపరిజనములతో గూడుకొని యతనియొద్దకు బోయిన విజయుడు వారినందఱ నుచితసత్కారంబుల గారవించి యాగమన కారణం బడిగిన నమ్మహారాజిట్లనియెను.

ఆర్యా! మీ కులశీలనామంబులం దెలియగోరి యిచ్చటికి వచ్చితిమి. మీయనన్య

		 ఈ పేజీలో చివరి మార్పు 16 డిసెంబరు 2021న 03:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

